
SARRERA 

Nafarroako Gobernuak Gobernu Irekiaren I. Plana (2021-2023) egin nahi 

du. Arlo horretan hurrengo urteetako esparru estrategikoa finkatzea da plan 

horren helburua, eta planaren ibilbide orriarekin batera joanen diren jarduerak 

identifikatzea.  

Azken jomuga Nafarroako Gobernuaren, herritarren eta lurraldeko 

eragileen arteko harreman hurbilagoa eta eskuragarriagoa lortzea da, politika 

publikoak zehaztean, horiei jarraipena egitean eta horiek ebaluatzean 

herritarren parte-hartzea eta lankidetza sustatze aldera. Halaber, 2030 

Agendaren Garapen Jasangarrirako Helburuak betetzeko palanka ere izan nahi 

du. 

Gobernu Irekia kontzeptu bat da, eta horretan biltzen dira gobernantza 

aurreraturako ezinbestekoak diren elementuak, hala nola HERRITARREN 

PARTE-HARTZEA, GARDENTASUNA, KONTU-EMATEA eta DATU PUBLIKOAK 

IREKITZEA, bai eta ETIKA ETA INTEGRITATE PRINTZIPIOETAN OINARRITUTA 

JARDUNEN DUEN KUDEAKETA PUBLIKOA ere.  

Elementu horiek finkatzea eta sendotzea da, hain zuzen, herritarrek 

erakunde kalitateaz duten hautematea hobetzeko eta politikarekin eta 

administrazio publikoekin duten konfiantza areagotzeko jarraitu beharreko 

bidea, horren guztiaren azken xedea kalitate demokratikoa hobetzea izaki.  

Azken urteotan, Nafarroako Gobernu Irekia hezurmamituz joan da, 

gardentasunerako eta herritarrek parte hartzeko politikak areagotuz eta 

txertatuz. 

Nabarmentzekoa da gardentasunari eta herritarren parte-hartzeari 

buruzko erreferentziako bi foru lege onetsi direla: 

5/2018 Foru Legea, maiatzaren 17koa, Gardentasunari, informazio publikoa 

eskuratzeari eta gobernu onari buruzkoa 

12/2019 Foru Legea, martxoaren 22koa, Nafarroako Parte-hartze 

Demokratikoari buruzkoa 

http://www.lexnavarra.navarra.es/detalle.asp?r=5950152
http://www.lexnavarra.navarra.es/detalle.asp?r=5950152

Halaber, azken urteotan gardentasunaren arloan egin den beste aurrerapen 

nabarmenetako bat zera izan da, Gardentasunaren eta Gobernu Irekiaren Atari bat 

abiarazi dela; atari horrek informazio asko biltzen du. 

Horrez gain, Parte-hartzea Sustatzeko Plana (2016-2019) ere izan da; 

plan hori Gobernu Irekiaren Plan honen bidez eguneratu behar bada ere, 

aurreko plan horren ebaluazioari esker hausnarketa lortuko dugu hurrengo 

urteetan parte-hartzearen arloan mantendu beharreko jarraitutasun elementuei 

buruz. 

Gobernu Irekiaren Plan batek –Nafarroako Gobernuak herritarren parte-

hartzearen alde duen konpromisoa islatzen duenak– eraginpeko pertsona 

guztien parte-hartzea izan behar du; alegia, herritarrek, gizarte zibil antolatuak 

eta ez-antolatuak, toki erakundeek eta gaian adituak direnek ez ezik, Foru 

Administrazio osoan dihardutenek ere parte hartu behar dute, planean jasoko 

diren neurriak aplikatzera bideratutako enplegatu publikoek, hain zuzen ere. 

Beraz, 2021-2023 Gobernu Irekiaren I. Plana lantzean, tartean dauden 

eragileen parte-hartze aktiboa izanen da, eta, horretarako, bideak eta tresnak 

jarriko dira abian, Nafarroako edozein herritarrek edo eragilek aukera izan 

dezan bere iritzia emateko eta ekarpenak egiteko. 

Oro har, plana onetsi arte jarraitu beharreko prozesua lau fasetan 

banatuko da. Nafarroako Gobernu Irekiaren egungo egoerari buruzko 

diagnostiko estrategikoaren lehenen fasean ahuleziak, indarguneak, aukerak eta 

arriskuak identifikatuko dira. Parte-hartzearen bidez lortutako ondorenekin 

edukia lantzeko bigarren fasera igaroko gara, eta horren ondorioz, Gobernu 

Irekiaren I. Plana izanen denaren zirriborroa eginen dugu. Zirriborrorako 

ekarpenak txertatu ondoren, jendaurrean jartzeko fasea irekiko da, eta 

laugarren onespen fasearekin amaituko da. Dokumentu honen bidez, fase 

bakoitzari dagokion ibilbide orria azaldu nahi da, hainbat kanalen bidez parte 

hartzeko aukera ematen duena. 

  

https://gobiernoabierto.navarra.es/eu

AURRETIAZKO GOGOETAK                                            
ZERGATIK GOBERNU IREKIAREN PLAN BAT?  

2019-2023 legegintzaldi honen hasieran, hiru zirkunstantzia gertatu 

ziren, eta horien ondorioz, Nafarroako Gobernuaren lehen Gobernu Irekiaren 

Plana egitea planteatu dugu: 

 1. Gobernu Irekiaren eta Herritarrentzako Arretaren Zerbitzuan 

gardentasunerako, parte-hartzerako eta herritarrei arreta emateko taldeek bat 

egin zuten (aurreko legegintzaldian bi sail desberdinetan zeuden zerbitzu 

horiek). Horrek Gobernu Irekiaren printzipioen eta balioen ikuspegi integral bat 

izatera eta sinergiak bilatzera garamatza. 

 2. Nafarroan herritarren parte-hartzea sustatzeko planaren (2017-2019) 

indarraldia bukatu zen eta esparru estrategikorik gabe utzi gintuen horrek. 

 3. Talde osoak –zuzendari nagusiak, zerbitzu zuzendariak eta 

atalburuak– Gobernu Irekiaren Plan bat egin behar du, gure jarduerak 

koherentziaz eta testuinguruan kokatzeko, jomugak eta erronkak finkatzeko eta 

eremu horretako jarduerak ikusarazteko.  

 Lehen Plan honek honako bat etortze hauek izan behar ditu kontuan:  

 

BAT ETORTZE NORMATIBOA 

Planak duela gutxi onetsitako bi araurekin bat dator, funtsean: 

- 5/2018 Foru Legea, maiatzaren 17koa, Gardentasunari, informazio 

publikoa eskuratzeari eta gobernu onari buruzkoa. 

- 12/2019 Foru Legea, martxoaren 22koa, Nafarroako Parte-hartze 

Demokratikoari buruzkoa.  

 

BAT ETORTZE POLITIKOA 

«Programa akordioa bizikidetzazko eta berdintasunezko legegintzaldi 

berritzaile eta aurrerakoirako, 2019-2023» itunak hamar ardatz biltzen ditu, eta 

horien artean, Gobernu Irekiaren printzipio eta balioekin zerikusia dutenak 

ditugu: 

 

 - Lehen ardatza pertsonak erdigunean jartzen dituzten politikei buruz da.  

Hau da, herritarrak politiken erdigunean jartzea da helburua, eta, horretarako, 

uste dugu informazioa eman behar zaiela herritarrei, erabakiak hartzeko 

orduan parte-hartzea bermatu behar zaiela eta baterako sorkuntza bilatu behar 

dela, datuak formatu irekian emateaz eta kontuak emateaz gain. 

 

 - Bosgarren ardatzak sistema demokratikoa eta haren kontrol, 

gardentasun eta parte-hartze mekanismoak sakontzearen alde egiten du. Plana 

lagungarria izan behar zaigu demokrazia oneratzeko bidean, erakundeak 

herritarrengana hurbiltzeko jomuga hori lortze aldera. Barneko zein kanpoko 

kultura aldaketa bat ezinbestekoa da, informazioa jasotzeko eta parte hartzeko 

eskubideak sortzetiko ekintza normalizatuak izan daitezen.  

 

 - Zortzigarren ardatzak erakunde publikoen eta gizarte zibilaren arteko 

lankidetza aktiboaren alde egiten du. Oraingoan ere, Planak esparrua finkatu 

behar du parte-hartze hori irisgarria eta bizkorra izan dadin, informaziorik 

gabeko parte-hartzea ez baita benetako parte-hartzea eta parte-hartzerik 

gabeko informazioa ez baita nahikoa.  

 

 Gainera, akordio horren eduki programatikoen artean demokrazia 

oneratzeari eta parte-hartze demokratikoari buruzkoak daude (3.9 puntua). 

 

 Alabaina, garrantzitsua bada ere planak bat egin dezan Programa 

Akordioaren helburuekin, eta, halaber, lidergo politiko garrantzitsua izan behar 

duen arren hura indartzeko, hanka sartuko genuke planari izaera erabat 

politikoa emanez gero; izan ere, plan honek Nafarroako herritar guztientzako 

plana izan behar du, horiekin harturiko denboraz gaindiko konpromiso bat, 

gobernatzen ari dena nor den alde batera utzita. Gardentasunak, parte-hartzeak 

eta kontu-emateak ez dute makillaje efektu soilak izan behar, baizik eta ekintza 

politiko ororen barnean hartu behar dira. Ildo horretan, gogoratu behar da 

Gardentasunari buruzko Foru Legea aho batez onetsi zela Nafarroako 

Parlamentuan.  

BESTE PLAN EDO TRESNA BATZUEKIN BAT ETORTZEA 

Nafarroako Gobernuaren Gobernu Irekiaren Plana bat dator 

lantzerakoan kontuan hartu behar diren beste plan edo tresna batzuekin, hala 

nola hauekin: 

 

1. Garapen jasangarrirako helburuak. 

 Garapen Jasangarrirako Helburuak, garapen jasangarrirako 2030 

Agendaren esparruan, Nazio Batuetako kide diren estatu guztiek onetsi zituzten 

2015ean, dei unibertsal gisa, 2030era begira pobrezia desagerrarazteko, planeta 

babesteko eta pertsona guztiek bakea eta oparotasuna izanen dutela 

bermatzeko. 

 

2030 Agendak garapen jasangarrirako 17 helburu jasotzen ditu, eta 16.a 

«Bakea, Justizia eta Erakunde Solidoak» esparruei dagokie. 16. helburu horrek 

Gobernu Irekiaren Planaren helburuekin zerikusia duten xedeak ditu, besteak 

beste; zehazki, hauek dira xede horiek: 

- Ustelkeria murriztea. 

- Erakunde gardenak sortzea, kontu ematen dutenak. 

- Erabakiak inklusiboak eta parte-hartze handikoak izatea. 

- Informazio publikorako sarbidea bermatzea.  

 

Gainera, kontuan izan behar da Nafarroako Gobernuak, 2019ko apirilaren 

30eko bilkuran, berariaz egin zuela bat 2030 Agendarekin, eta bere jarduketa 

ildo propioak bildu zituela; besteak beste, honako hauek: 

- Erakundeetan gardentasuna sustatzea.  

- Parte-hartzea eta informaziorako sarbidea bermatzea:  

 

2. Reactivar Navarra/Nafarroa Suspertu 2020-2023 Plana. 

COVID-19ak eragindako osasun, ekonomia eta gizarte krisiaren ondorioz, 

Nafarroako Gobernuak Reactivar Navarra/Nafarroa Suspertu 2020-2023 Plana 

onetsi zuen 2020ko abuztuaren 1ean.  

Planak bost zeregin estrategiko ditu: 

- Ekonomia iraultza digitalerako prestatzea eta ekintzailetza faboratzea 

- Energia trantsizioa azkartzea, jasangarritasunaren ikuspegitik 

- Kohesio soziala bultzatzea eta aukera berdintasuna bermatzea 

- Lurraldea egituratzea eta despopulazioaren aurka borrokatzea 

- Gure bizikidetza ereduan sakontzea, gizarte anitz erresiliente eta 

demokratiko batean. 

 

Planak jasotzen dituen 190 neurrien artean, Gobernu Irekiaren Planerako 

berariazko neurri bat dago, zehazki, 170.a (Gobernu Irekiaren Plana sustatzea). 

149. neurriak ere badu zerikusia planarekin, herritarrek parte hartzeko guneak 

indartu beharra ezartzen baitu.  

 

Reactivar Navarra/Nafarroa Suspertu 2020-2023 Planaren barnean Gobernu 

Irekiaren Plana sartzeak nabarmen uzten du agerian nola Plana hala Gobernu 

Irekiaren alorreko neurriak oso garrantzitsuak izanen direla Gobernu Irekiaren 

Plana eta neurriak pandemiaren ondoren Nafarroa berraktibatzeko; horrek, 

beraz, ezinbestean aprobetxatu behar dugun aukera bat emanen digu. 

 

3. Herritarren Parte-hartzea Sustatzeko Plana 2017-2019. 

Arestian azaldu den bezala, nola Herritarren Parte-hartzea Sustatzeko 

Plana (2017-2019) hala horren ebaluazioa kontuan hartu behar dira Plan hau 

egiteko orduan. 

 

4. Parte-hartze inkesta 2017.  

2017an, Nafarroako Gobernuak parte-hartzeari buruzko inkesta bat 

eskatu zion CIESi, eta Gobernu Irekiaren beste item batzuk bildu ziren inkesta 

hartan. Kultura aldaketaren, kontzientziazioaren, sentsibilizazioaren, 

prestakuntzaren eta informazioaren bilaketan, garrantzitsua da plana emaitzak 

neurtzeko baliabidez hornitzea. Horregatik, jada egindako inkestetako datuetan 

oinarrituta, eta horien bidez bildutako datuak etorkizuneko inkestekin alderatu 

ahal izateko, plana bera ebaluatzeko lortutako ondorenen berri ematen ahalko 

digute. 

5. Espainiako Gobernuaren Gobernu Irekiaren IV. Plana.  

Jakina, plan honek kontuan hartu behar du Espainiako Gobernuak berriki 

onetsitako Gobernu Irekiaren IV. Plana. Izan ere, kontuan izan behar da lehen 

aldiz autonomia erkidego guztietako neurriak jasotzen dituela, baita 

Nafarroakoak ere. Gure kasuan, hurrengo urteetan izanen dugun jarduera 

bideratzen duten bi proiektu jasotzen dira: Nafarroako Open Data eta haur eta 

nerabeen parte-hartzea.  

 

6. Foru legeak garatzea. 

Azkenik, planak ezin ditu alde batera utzi nola parte-hartzeari buruzko 

foru legea hala gardentasunari buruzko foru legea garatzeko eskatzen 

dizkiguten parlamentu aginduak (berezia da Interes Taldeen Erregistroari 

dagokionez).  

 

7. Estrategia digitala Nafarroa 2030.  

Garrantzitsua da elkarren arteko lotura, datu irekien arazoa dela eta.  

 

8. Next Generation Europako funtsak. 

Planaren barnean, Europako suspertze funtsen bidez planarekin bat 

etortzen ahal diren proiektuak hartzeko aukera ere baloratuko da. 

ZER HELBURU OROKOR PLANTEATZEN DIRA? 

 

- Kudeaketa publikoan parte-hartzearen kalitatea bultzatu, indartu 

eta hobetzea, eta horretarako, herritarrei erabaki publikoak 

hartzeko prozesuan parte hartzeko aukera ematea, emaitza 

hobeak eta kalitate demokratiko handiagoa lortze aldera. 

 

- Administrazio publikoen gardentasunean, datu irekietan eta 

kontu-ematean sakontzea, eta horretarako, horiek hobetzeko eta 

plan eta programa publikoen emaitzak ebaluatzeko ekintzak 

garatzea. 

 

- Herritarrentzako harreman, arreta eta laguntza eredua indartzea 

 

- Integritate publikoko sistema bat eratzea, eta horretarako, 

erakunde publikoen integritatea finkatzeko eta herritarren 

konfiantza handiagotzeko balio etikoak eta mekanismoak 

indartzea. 

 

- Gizarteari eta enplegatu publikoari Gobernu Irekiaren balioen 

inguruko sentsibilizazioa ematea eta 2030 Agendaren Garapen 

Jasangarrirako Helburuak betetzen laguntzea, gizarte inklusibo, 

bidezko eta baketsu baterantz aurrera egiteko. 

ABIAGUNERAKO ERREFERENTZIAKO 
DOKUMENTUAK 

Gobernu Irekiaren I. Planaren edukia egiteko abiagune gisa, parte-

hartzeari dagokionez, erreferentziako dokumentu batzuk aztertu eta kontuan 

hartu dira plan honen aurrekari gisa. 

-  Herritarren Parte-hartzea Sustatzeko Plana 2017-2019. 

Arestian azaldu den bezala, nola Herritarren Parte-hartzea Sustatzeko 

Plana (2017-2019) hala horren ebaluazioa kontuan hartu behar dira Plan hau 

egiteko orduan. 

 

- Parte-hartzearen sustapena ebaluatzen  

 Legegintzaldiaren amaieran (2015-2019), Nafarroako erakunde 

publikoek herritarrentzat sustatutako parte-hartze mekanismo eta prozesuen 

garapena baloratu zen, hartutako neurrien eragina, programatutako ekintzen 

eta helburuen bidez egindako hedapena aztertu, helburuak ebaluatu eta 

hobekuntzak proposatzeaz gain. Nafarroako Soziologia eta Politologia 

Elkargoari enkargatutako lan horren ondorioz, «Herritarren parte-hartzearen 

sustapen publikoa ebaluatuz, ondoko erronkak proiektatzeko» txostena 

eman zen. Dokumentu horrekin batera, hiru eranskin daude, ikerketan egindako 

landa lanari buruzko informazioa jasotzen dutenak: 

1.  Parte-hartzearen sustatzaile publikoei eginiko elkarrizketak 

2.  Inkesta parte-hartzaile eta sustatzaileei 

3.  Lantaldeak 

Dokumentu horiek oso-osorik kontsultatzen ahal dira esteka honetan: 

https://gobiernoabierto.navarra.es/eu/gobernantza/planak-eta-

programak-gobernu-eraginak/nafarroan-herritarren-parte-hartzea-

sustatzeko  

 Nafarroako Gobernuak ordura arte herritarren parte-hartzearen 

esparruan egin zuen ahalegina ebaluatu behar zela eta ahalegin hori hobetzeko 

eta jasangarritasuna biltzeko gomendioak eman behar zirela ikusi zelako egin 

zen arestian aipaturiko azterlana. Laburbilduz, diagnostikoa eta dagozkion 

aginduak egitea. Gogoratu behar da aurreko legegintzaldian lehen aldiz sustatu 

zela herritarren parte-hartzea modu koordinatu eta planifikatuan. Horregatik, 

https://gobiernoabierto.navarra.es/sites/default/files/anexo_informe_final._informantes_claves.pdf
https://gobiernoabierto.navarra.es/sites/default/files/anexo_informe_encuesta.pdf
https://gobiernoabierto.navarra.es/sites/default/files/anexos-informe_final_grupos_de_trabajo.pdf
https://gobiernoabierto.navarra.es/eu/gobernantza/planak-eta-programak-gobernu-eraginak/nafarroan-herritarren-parte-hartzea-sustatzeko
https://gobiernoabierto.navarra.es/eu/gobernantza/planak-eta-programak-gobernu-eraginak/nafarroan-herritarren-parte-hartzea-sustatzeko
https://gobiernoabierto.navarra.es/eu/gobernantza/planak-eta-programak-gobernu-eraginak/nafarroan-herritarren-parte-hartzea-sustatzeko

urte horietan parte hartzeko prozesuak hedatu eta bultzatu ondoren, 

komenigarritzat jo zen horien erabilgarritasunaz eta eraginaz galdetzea geure 

buruari. 

 

- Parte-hartze inkesta 2017.  

2017an, Nafarroako Gobernuak parte-hartzeari buruzko inkesta bat 

eskatu zion CIESi, eta Gobernu Irekiaren beste item batzuk bildu ziren inkesta 

hartan. Kultura aldaketaren, kontzientziazioaren, sentsibilizazioaren, 

prestakuntzaren eta informazioaren bilaketan, garrantzitsua da plana emaitzak 

neurtzeko baliabidez hornitzea. Horregatik, jada egindako inkestetako datuetan 

oinarrituta, eta horien bidez bildutako datuak etorkizuneko inkestekin alderatu 

ahal izateko, plana bera ebaluatzeko lortutako ondorenen berri ematen ahalko 

digute. 

PARTE HARTZEKO IBILBIDE ORRIA  

ZERGATIK PLAN PARTE-HARTZAILE BAT? 

- Planaren diseinu hau ongi gobernatzeko, beharrezkoa da Nafarroako 

gizarte zibila eta erakundeak bere osotasunean engaiatzea. Ikuspegi 

partekatua behar da izan. Era berean, herritarrek parte hartzeko 

prozesu arautu bat ezarri behar da, eta eredu ireki eta gardenak 

behar dira. 

 

- Parte-hartze Demokratikoari buruzko martxoaren 22ko 12/2019 

Foru Legearen 14. artikuluak honako hau ezartzen du: Nafarroako 

Gobernuaren onespena behar duen plan edo proiektu bat edo 

plangintza publikorako beste edozein elementu prestatu, aldatu edo 

berrikusi behar den guztietan, Nafarroako Foru Komunitateko 

Administrazioa behartua dago, jendaurrean jartzeaz gainera, 

eztabaida prozesu bat edo, hala badagokio, kontsulta bat egitera 

nahitaez. 

 

- Europar Batasunak, plan estrategikoak diseinatzen dituenean, parte-

hartzaileak eta gizartea, oro har, bultzatzen ditu elkarrekin lan 

egitera, ikuspegi partekatu bat erabiliz. Saiatzen da enpresa txikiak, 

ertainak eta handiak bat egiten, gobernantza maila batean baino 

gehiagotan sustatzen du eta, orobat, komunitatearen barnean kapital 

sortzaile eta soziala sortzen laguntzen du. Diseinu interaktiboa 

bilatzen da, kontsentsuan oinarritua. 

 

ZERTAZ HITZ EGIN NAHI DUGU? 

Gardentasuna eta informazio publikoa eskuratzeko eskubideaz 

Herritarren parte-hartzeaz: herritarrak erabakiak hartzeko prozesuaren parte 

izateaz, alegia 

Administrazioak herritarrekin duen harremanaz eta herritarrekiko harreman, 

arreta eta laguntza eredua nola indartzeaz 

Datu irekiez, hau da, datu publikoak modu berrerabilgarrian partekatzeaz 

Politika publikoak ebaluatuta kontu emateaz, kontu emateko zeregina errazte 

aldera 

Gobernu Onaz, etika eta integritatea sustatuz  

Administrazioen arteko eta herritarrekiko lankidetza 

Laburbilduz, Gobernu Irekia osatzen duten elementuei buruz hitz egin 

nahi dugu. 

 

LAN EGITURA 

Lan egitura malgua proposatzen da, plana eratzen, onesten, garatzen eta 

ebaluatzen laguntzen duena. Honako elementu hauek proposatzen dira: 

- Zuzendaritza Batzordea. Lehendakaritzako, Berdintasuneko, Funtzio 

Publikoko eta Barneko kontseilariak eta Lehendakaritzako eta Gobernu 

Irekiko zuzendari nagusiak osatzen dute. 

 

- Koordinazio teknikoa. Gobernu Irekiaren eta Herritarrentzako 

Arretaren Zerbitzuko taldearen bitartez 

 

- Talde eragilea. Parte hartzeko organo aholku emailea. Prozesu 

orokorrari buruz hausnartzeko eta sormena izateko eztabaida eremu bat 

da; ideiak eta proposamenak aterako dira taldetik, eta prozesuaren 

aurrerapenak helaraziko zaizkio taldeari.  

- Herritarren talde batek osatuko du, zuzendaritza batzordeko, talde 

teknikoko eta administrazio langileekin batera. 

 

- Kanpoko laguntza teknikoa: Lehendakaritzako eta Gobernu Irekiko 

Zuzendaritzak gobernu irekian aditua den laguntza teknikoaren laguntza 

jaso nahi izan du, diagnostiko fasean plana diseinatzeko laguntza eta 

babes teknikoa egiteko. Zehazki, Consultora Desarrollando 360 

aholkularitza enpresaren laguntza izan du, zeinak, gardentasunean eta 

parte-hartzean espezializatutako beste aholkularitza enpresa batzuetako 

profesionalekin batera, bat egin baitute proiektu honi elkarrekin lagun 

egiteko.  

ERAGINPEKO PERTSONAK ETA TALDEAK 

Parte-hartzearen inguruan bi motatako taldeak bereizten dira:  

 

- Administrazioak proposatutakoa, aztertu beharreko gaiarekin lotuta 

daudelako ezinbestean egon behar duten erakundeek osatua. 

 

- Lankidetza eragileen mapa; edozein pertsonak edo erakundek egiten ahal du 

bat prozesuarekin. 

 

Administrazioak aurreikusitako eragileen mapa 

Prozesuan parte hartzeko interes talde bat baino gehiago identifikatu 

dira: 

- Administrazioko langileak: enplegatu publikoak, oro har, eta, 

bereziki, Nafarroako Gobernuko departamentu guztietako informazio 

unitateen eta parte-hartze unitateen ordezkari gisa izendatutako 

pertsonak. 

 

- Instituzio esparruko eta Gobernu Irekiaren alderdiren batekin 

lotutako beste esparru batzuetako pertsonak. 

 

- Toki erakundeak: udalak, kontzejuak eta mankomunitateak. 

 

- Herritarren entitateak: nola Nafarroako Gobernuko departamentuen 

mendeko kide anitzeko organoen parte direnak hala ezein 

organotako kide ez direnak. 

 

- Herritarrak: jatorriagatik, bizilekuagatik, adinagatik, aniztasun 

funtzionalagatik eta abarrengatik errealitate anitzak irudikatzen 

dituzten, euren errealitatetik ekarpenak egiten ahal dituzten eta 

prozesu osoan –nola planaren lantze prozesuan hala hori 

egikaritzean– laguntzen ahal duten pertsonen parte-hartzea bilatuko 

da. 

 

- Haurren parte-hartzea: haurrek planaren prestaketan parte hartzea 

bultzatuko da, eta komunikazio kanalak irekiko dira 

Administrazioaren eta adingabeen artean, adingabeek beren ideiak 

transmititu ahal izateko. 

 

Lankidetzako aktoreen mapa 

Berariazko gune bat jarriko da Gobernu Irekian, herritarrek parte 

hartzeko duten eskubidearen erabilera bermatzeko eta parte-hartze hori 

sustatzeko. Gune horretan, herritarrek eta gizarte sareak ideiak, hausnarketak 

eta proposamenak egiten ahalko dituzte. Gune hori jartzearen jomuga parte 

hartzeko saioetako hausnarketak osatzea da. 

METODOLOGIA 

Lanaren zirriborroa landu arte, bi fase bereizietan lan egitea proposatzen 

da: lehena, DIAGNOSTIKOari buruzkoa, eta, bigarrena, plana LANTZEAri 

buruzkoa. 

Abiapuntu gisa, «Contigo-Zurekin» izeneko gune bat irekiko da.  Eta bi jomuga 

izanen ditu gune horrek: Nafarroako Gobernu Irekiaren I. Plana lantzeko 

prozesua ezagutaraztea eta herritarrei plan hori lantzeko prozesuan parte 

hartzeko eskatzea.   

Plan osoari eta plana eratzeko prozesuari buruzko informazioa Gobernu 

Irekiaren webgunean dago ikusgai, fase guztietan 

(https://gobiernoabierto.navarra.es/eu). Sortzen den dokumentazio guztia 

erraz eskuratzen ahalko da, eta prozesuan parte hartzen dutenentzat egokituta 

egonen da; etengabe eguneratuko da eta eskuragarri jarriko da. 

 DIAGNOSTIKOAREN ALDIA 

Diagnostikoaren faseak eragileen iritziak eta ekarpenak jasotzeko 

helburua du, egoera eta atzemandako garapen aukerak deskribatze aldera. 

Horretarako, elkarrizketen, galdetegien eta talde fokalen teknikak erabiliko dira 

funtsean. 

 

Zehazki, honako hauek eginen dira: 

- elkarrizketa erdi-zuzenduak, gidoi bat bidali ondoren nola instituzio 

esparruko hala adituak diren edo Gobernu Irekiaren elementuren 

batekin lotuta dauden beste eremu batzuetako pertsona 

erabakigarriei 

- berariaz Nafarroako Gobernuko langileei zuzendutako galdetegia 

- berariaz toki erakundeei zuzendutako galdetegia 

- berariaz herritarren erakundeei zuzendutako galdetegia 

- berariaz herritarrei zuzendutako galdetegia 

- talde fokala Nafarroako Gobernuko departamentu guztietako 

informazio unitateen eta parte-hartze unitateen ordezkariekin. 

- talde fokala toki erakundeekin 

- talde fokala herritarren erakundeekin 

- talde fokala herritarrekin 

Diagnostiko lan horren ondoren, dokumentu bat landuko da, parte-

hartzaileei helaraziko zaie dokumentu hori posta elektroniko bidez, eta 

webgunean argitaratuko da. Dokumentu hori dinamika eta txosten horietan 

guztietan jasotako iritzi eta proposamenetan funtsatuta sortuko da, eta 

elementu horiek, lehenik eta behin, diagnostikoari eta ikuspegi estrategikoari 

buruzko aurretiazko txosten batean jasoko dira. Txosten hori baliagarria izanen 

da lantze fasean hitzartze sozialeko gune eta organo guztietan dagozkien 

kontrasteak gauzatzeko. 

 

LANTZE FASEA 

 Hori da formulazio estrategikoaren fasea, eta, Nafarroako Gobernuaren 

barneko lanaren eta kanpoko eragileekin egindako ekarpenen eta kontrasteen 

bidez, Nafarroako Gobernu Irekiaren I. Planaren (2021-2023) eduki osoa 

zehaztea ahalbidetuko du. 

Informazio fase bat abiaraziko da, diagnostikoaren emaitzak helarazteko, 

eta hausnarketan gehiago oinarritutako ekintzak diseinatuko dira, jasotako 

alderdi guztietan zehaztasunez sakontze aldera. 

Aldi berean, Contigo-Zurekin webgunean kanal bat jarriko da martxan, zeinetan 

edonork parte hartzen ahalko baitu Planaren ardatz diren jarduketa arlo 

nagusietako bakoitzari buruzko proposamenak eta iradokizunak eginez: Parte-

hartzea, Gardentasuna, Open Data, Kontu-ematea, Osotasuna eta Gobernu 

Irekiaren Kudeaketa Bikaina. 

 Zehaztutako eragile eta talde berberekin lan eginen da eta ekintza 

espezifikoak diseinatuko dira. Horrez gainera, fase honetan haurren eta 

nerabeen parte-hartzea bultzatuko duten ekintzak ere gauzatuko dira. 

 

Lantze fase hori Planaren Zirriborro batekin amaituko da, zeina 

JENDAURREAN JARRIko baita, ekarpenak, iradokizunak eta/edo alegazioak 

jasotze aldera. Behin horiek txertatu direla, eta Jendaurrean Jartzeko Txostena 

egin ondoren, planaren ONESPENerako izapidearekin jarraituko da, zeina 

martxorako edo apirilerako aurreikusita baitago. Behin betiko onespena 

gauzatu baino lehen, parte-hartzeak planaren ondorenean izanen duen eragina 

jasoko duten itzulera ekintzak eginen dira. Hala, parte-hartzaileek euren 

inplikazioa islatuta ikusiko dute, dela sartu direlako, dela planean ez sartzeko 

arrazoiak azalduko zaizkielako. 

 

ITZULERA 

Planaren zirriborro dokumentua egin ondoren, jendaurrean jartzeko 

epean, prozesuan parte hartzen duten guztiei planaren kopia bat bidaliko zaie, 

Parte-hartze Prozesuaren amaierako txostenarekin batera. Bertan, onetsitako 

eta onetsi gabeko ekarpenak jasoko dira, horietako bakoitza argudiatuz eta 

ekarpenen azterketa orokorra eginez, kuantitatiboki eta kualitatiboki. 

 

ZER EGINEN DUGU PROZESUAN EGITEN DEN EKARPENAREKIN? 

Egiten diren ekarpenak Gobernu Irekiaren I. Planean sartzeko aukera 

jaso eta baloratuko da, herritarrei eta parte hartzen duten eragileei entzutean 

oinarritutako plan bat edukitze aldera. Parte-hartzeak emaitzetan duen eragina 

bermatu nahi da, eta emaitzok zuzenean jakinaraziko zaizkie parte-hartzaileei 

(aurrez aurreko saioen bidez eta posta elektronikoz), baita modu irekian ere, 

gaitutako webgunean interesa duen edonorentzat: 

https://gobiernoabierto.navarra.es/eu/partaidetza/prozesuak/gobernu-

irekiaren-i-plana-2021-2023  

https://gobiernoabierto.navarra.es/eu/partaidetza/prozesuak/gobernu-irekiaren-i-plana-2021-2023
https://gobiernoabierto.navarra.es/eu/partaidetza/prozesuak/gobernu-irekiaren-i-plana-2021-2023

KOMUNIKAZIOA 

Prozesuaren komunikazioa eraginkorra izan dadin lortzeko, 

komunikazio estrategia bat zehaztuko da, hainbat bitarteko eta kanal izanen 

dituena, hala nola tokiko komunikabide mintzatuak eta idatziak, irratia, 

telebista eta prentsa.  

 

Prozesua prentsaurreko batekin abiaraziko da, eta prentsaurreko 

horretarako sortutako materialak webgunean argitaratuko dira. 

 

Komunikazio estrategiak planaren sortze prozesua ezagutzeko balioko 

diguten ikusizko elementuak izanen ditu. 

 

Behin plana sortuta dagoela, hizkera errazera egokitzeko lan eginen da, 

ulermen arazoak dituzten pertsonentzat. 

 

ANTOLAKETA ETA FASEAK  

Aurreko puntuan azaldutakoa –bai antolamendua, bai parte-hartze 

egitura– grafikoki ikusten ahal da eskema zehatzago honen bidez. 

KRONOGRAMA HILABETEKA 

EKINTZAK  HILABETEA 

DIAGNOSIA 

Prozesua diseinatu eta prestatzea Urria  

Gobernu Irekian webgunea irekitzea Azaroa 

Galdetegien bidez ekarpenak zabaldu eta jasotzea Azaroa 

Eragileekin talde fokalak egitea Azaroa-
abendua 

Diagnostiko dokumentua eta ikuspegi estrategikoa lantzea Abendua 

Diagnostikoari eta ikuspegi estrategikoari buruzko dokumentua 
kontrastatu eta argitaratzea 

Urtarrila 

PLANA IDAZTEA 

Informatu eta kontrastatzeko saioak egitea Urtarrila  

Web ekarpenetarako gunea abiaraztea Urtarrila 

Lantalde Estrategikoen saioak  Urtarrila 

Formulazio estrategikoa eta planaren zirriborroa formulatzea Otsaila 

Hausnarketa saioak jarduera eremuen arabera Otsaila 

Hausnarketa saioetako ekarpenak planaren zirriborroan txertatzea Otsaila-martxoa 

JENDAURREAN JARTZEA 

Jendaurrean jartzeko eta ekarpenak, iradokizunak eta/edo 
alegazioak jasotzeko izapidea 

Martxoa 

ONESTEA 

Txostena helarazteko itzulera eta parte hartzeko proposamenen 
azterketa 

 

Martxoa  

Gobernu Irekiaren I. Plana (2021-2023) Martxoa  

Behin betiko onespena Apirila 

 


